

ՀԻՄՆԱՎՈՐՈՒՄ
   «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 14-Ի N 2202-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ 8-Ի N 1258-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՆՈՅԵՄԲԵՐԻ 21-Ի N 1841-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՄԻ ՇԱՐՔ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ, ԻՆՉՊԵՍ ՆԱԵՎ ՀԱՄԱՇԽԱՐՀԱՅԻՆ ԲԱՆԿԻ ԱՋԱԿՑՈՒԹՅԱՄԲ ԻՐԱԿԱՆԱՑՎՈՂ «ԿՐԹՈՒԹՅԱՆ ԲԱՐԵԼԱՎՄԱՆ ԾՐԱԳՐԻ ԼՐԱՑՈՒՑԻՉ ՖԻՆԱՆՍԱՎՈՐՈՒՄ» ՎԱՐԿԱՅԻՆ ԾՐԱԳՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ՖԻՆԱՆՍԱՎՈՐՄԱՆ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2024 թվականի պետական բյուջեով կապիտալ ծրագրերի իրականացման համար հատկացված միջոցների հաշվին կատարել վերաբաշխում՝   618,194․6    հազար դրամ գումարի չափով (բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով՝  298,769.6 հազար դրամ, «Շենքերի և շինությունների կապիտալ վերանորոգում» հոդվածով՝ 190,753.9 հազար դրամ, «Նախագծահետազոտական ծախսեր» հոդվածով՝ 5,980.8 հազար դրամ, «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով՝ 55,953.7 հազար դրամ, «Այլ ընթացիկ դրամաշնորհներ» հոդվածով՝ 24,427․0 հազար դրամ, «Հարկեր, պարտադիր վճարներ և տույժեր, որոնք կառավարման տարբեր մակարդակների կողմից կիրառվում են միմյանց նկատմամբ» հոդվածով՝ 42,000․0 հազար դրամ և «Մասնագիտական ծառայություններ» հոդվածով՝ 309․6 հազար դրամ)։ Վերաբաշխումն իրականացվում է կրթական, մշակութային և մարզական հաստատությունների շենքայի պայմանների և ենթակառուցվածքների բարելավման նպատակով։
Վերոնշյալ ծախսերի կատարման համար նվազեցվում են ՀՀ ԿԳՄՍ նախարարության 2024 թվականի պետական բյուջեի 1045 ծրագրի 32001 միջոցառման շրջանակներում գնումների մրցույթի արդյունքում առաջացած տնտեսումները և կանխատեսվող թերկատարումը (Երևանի թիվ 8 ուսումնարանի հիմնանորոգման աշխատանքները շինարարության թույլտվության բացակայությամբ պայմանավորված ուշ էին մեկնարկել և հաստատված բյուջեով հատկացված գումարը հնարավոր չէ ամբողջությամբ իրացնել), 1075 ծրագրի 21001 միջոցառման շրջանակներում գնումների մրցույթի արդյունքում առաջացած տնտեսումները և չկայացած մրցույթների գումարները, 1075 ծրագրի 32001 միջոցառման շրջանակներում Թումանյանի թանգարանի շենքի վերակառուցման համար հատկացված գումարը (աշխատանքները կասեցվել են, քանի որ անհրաժեշտությունը է առաջացել մի մասը քանդել և նորը կառուցել վերակառուցման փոխարեն), 1168 ծրագրի 32001 միջոցառման շրջանակներում Սիմֆոնիկի նվագախմբին ամրացված նոր շենքի վերակառուցման համար հատկացված գումարը (ՆՆՓ-երը փորձաքննության փուլում և շինարարության համար հատկացված գումարի իրացումն իրատեսական չէ), 1168 ծրագրի 32008 միջոցառման, 1236 ծրագրի 32006 միջոցառման շրջանակներում տնտեսված գումարները և չկայացած մրցույթների գումարները։ Նվազեցվող գումարների հետագայում ամբողջական կամ մասնակի վերականգնման անհրաժեշտությունը բացակայում է: 
Կնքված պայմանագրերից նվազեցումների կատարման համար առկա են բոլոր պայմանագրերի կողմերի գրավոր համաձայնությունները /կցվում են/: Միաժամանակ, դրանց մասով գնումների համակարգում նվազեցումները չեն կատարվել, քանի որ ծախսային տողերը ծանրաբեռնված են գնման պայմանագրերով, իսկ ծրագրային հատկացումը հնարավոր է նվազեցնել միայն պայմանագիրը նվազեցնելուց հետո: ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան՝ պայմանագրերը թե՛ թղթային և թե՛ ծրագրային տարբերակով կնվազեցվեն ՀՀ կառավարության որոշման ընդունումից հետո, որից հետո էլ կկատարվեն նաև ծրագրային համապատասխան փոփոխությունները:
Ընթացիկ իրավիճակը և խնդիրները.
Որոշման նախագծով նախատեսվում է ապահովել մի շարք կրթական, մշակութային և մարզական հաստատությունների շինարարական աշխատանքների կատարումը և դրանց համար անհրաժեշտ նախագծումը մասնավորապես՝        
	ԸՆԴԱՄԵՆԸ
	575,885․0 հազար դրամ, որից՝

	Նախագծանախահաշվային փաստաթղթերի մշակում և փորձաքննություն
	5,980.8 հազար դրամ, որից՝

	ՀՀ Տավուշի մարզի Դիլիջան համայնքի Հ.Շարամբեյանի անվան ժողովրդական արվեստների թանգարանի տարածքի բարեկարգման գիտանախագծային փաստաթղթերի մշակում
	1,880․0

	Երևանի «Տիգրան Պետրոսյանի անվան շախմատի-տուն մարզադպրոց» ՊՈԱԿ /հիմնանորոգման ՆՆՓ կազմում, կանխավճար/
	4,100․8

	Շինարարական աշխատանքներ
	539,904․2 հազար դրամ, որից՝

	ՀՀ Լոռու մարզի «Վանաձորի Կ. Ղարաքեշիշյանի անվան N 1 արհեստագործական պետական ուսումնարան» ՊՈԱԿ /հիմնանորոգում, ջեռուցում/՝ 2024թ․-ի հատկացման ավելացում
	104,891.2

	Հայոց ցեղասպանության հուշահամալիրի և թանգարանի հիմնանորոգում և բարեկարգում՝ 2024թ․-ի հատկացման ավելացում
	37,296.8

	ՀՀ Արագածոտնի մարզի Ագարակ համայնքի, «Ագարակ» պատմամշակութային արգելոցի վաղ բրոնզե դարի կացարանների, միջնադարյան համալիրի և պարսպապատի վերականգնում և ամրակայում՝ 2024թ․-ի հատկացման ավելացում
	31,918.1

	ՀՀ Տավուշի մարզի Դիլիջան համայնքի Հ.Շարամբեյանի անվան ժողովրդական արվեստների թանգարանի նորոգում, ամրակայում՝ ծավալների ավելացում
	2,304.8

	Երևանի Մալաթիա-Սեբաստիա վարչական շրջանի հ.77 մանկապարտեզի բակի բարեկարգում՝ ծավալների ավելացում
	14,343․0

	ՀՀ Արագածոտնի մարզի «Լուսակնի միջնակարգ դպրոց» ՊՈԱԿ /ծավալների ավելացում/	
	36,526.9

	ՀՀ Արմավիրի մարզի Փշատավան համայնքում «Մոդուլային» տիպի 144 տեղ հզորությամբ մսուր-մանկապարտեզ /ծավալների ավելացում, ավարտական աշխատանքներ/
	262,242.7

	«Երևանի հ․ 1 արհեստագործական պետական ուսումնարան» ՊՈԱԿ /կաթսայատան հիմնանորոգում/
	10,078․2

	«Ռուսական արվեստի թանգարան (պրոֆեսոր Ա. Աբրահամյանի հավաքածու)» ՊՈԱԿ /պատուհանների փոխարինում,  կերպարվեստի գործերը պահպանելու համար մետաղյա ցանցային ճաղավանդակների պատրաստում/
	3,888․3

	«Հայաստանի ազգային ֆիլհարմոնիկ նվագախումբ» ՊՈԱԿ /անձրևների հետևանքով «Արամ Խաչատրյան» համերգասրահին պատճառված վնասները վերականգնում/
	10,047․4

	«Երևանի Մ․ Նալբանդյանի անվան թիվ 33 հիմնական դպրոց» ՊՈԱԿ /նոր կառուցված մարզադահլիճի գազաֆիկացում/
	1,939․8

	Նախակրթարաններ թվով 9 համայնքում /համաֆինանսավորում համայնքի փոխարեն/ 
	24,427․0

	Արագ արձագանքման ֆոնդ
	30,000․0



Այսպիսով, սույն Նախագծով կարգավորվում են մի շարք խնդիրներ՝ կապված թվով 15 կրթական (2 դպրոց, 2 մանկապարտեզ, 9 նախակրթարան, 2 ուսումնարան), 5 մշակութային (3 հուշարձան, 1 թանգարան, 1 համերգային), 1 մարզական (մարզադպրոց) հաստատության շենքային պայմանների բարելավման, ենթակառուցվածքների արդիականացման և գույքային հագեցվածության ապահովման հետ։
Կրթության ոլորտի գծով Նախագծով կատարվող կապիտալ ծախսերը կազմում են շուրջ 484․3 մլն ՀՀ դրամ։ Այսպես, Նախագծով կարգավորում է ստանում նախակրթարանների համաֆինանսավորման մասով որոշ համայնքների մոտ առաջացած խնդիրը, մասնավորապես՝ Գյումրի համայնքը, Ապարան համայնքը և Վաղարշապատ համայնքը բյուջեների սղության պատճառով չեն կարողացել ապահովել ՀԲ աջակցությամբ իրականացվող «Կրթության բարելավման ծրագրի լրացուցիչ ֆինանսավորում» վարկային ծրագրի շրջանակներում նախակրթարանների ստեղծման շինարարական աշխատանքների համաֆինանսավորումը։ Ընդ որում, Գյումրիում նախակրթարանների ստեղծման աշխատանքներն ամբողջությամբ ավարտված են, նախակրթարանները ապահովված են անհրաժեծտ գույքով և ուսումնական պարագաներով։ Նշվածը վերաբերում է հետևյալ 9 նախակրթարանի․
1. Հայաստանի Հանրապետության Շիրակի մարզի Գյումրու թիվ 4 հիմնական դպրոց՝ 3,069․0 հազար դրամ,
2. բ․ Հայաստանի Հանրապետության Շիրակի մարզի Գյումրու թիվ 8 միջնակարգ դպրոց՝ 3,737․0 հազար դրամ,
3. գ․ Հայաստանի Հանրապետության Շիրակի մարզի Գյումրու թիվ 9 հիմնական դպրոց՝ 1,876․0 հազար դրամ,
4. դ․ Հայաստանի Հանրապետության Շիրակի մարզի Գյումրու թիվ 18 միջնակարգ դպրոց՝ 2,321․0 հազար դրամ,
5. ե․ Հայաստանի Հանրապետության Շիրակի մարզի Գյումրու թիվ 20 հիմնական դպրոց՝ 2,114․0 հազար դրամ,
6. զ․ Հայաստանի Հանրապետության Շիրակի մարզի Գյումրու թիվ 25 հիմնական դպրոց՝ 2,915․0 հազար դրամ,
7. է․ Հայաստանի Հանրապետության Շիրակի մարզի Գյումրու թիվ 41 հիմնական դպրոց՝ 3,114․0 հազար դրամ,
8. ը․ Հայաստանի Հանրապետության Արագածոտնի մարզի Ապարանի թիվ 2 հիմնական դպրոց՝ 2,093․0 հազար դրամ,
9. թ․ Հայաստանի Հանրապետության Արմավիրի մարզի Վաղարշապատի թիվ 12 հիմնական դպրոց՝ 3,188․0 հազար դրամ։
Նախատեսվում է ավելացնել «Արագ արձագանքման ֆոնդի» գումարը, որը ստեղծվել է դպրոցների հրատապ խնդիրների լուծման համար։ ՀՀ 2024թ-ի բյուջեով ֆոնդի շրջանակներում նախատեսված է եղել 45 մլն ՀՀ դրամ, որից 44․6 մլն արդեն իրացվել է՝ թվով 14 դպրոցին աջակցության համար։ Միաժամանակ, ներկայումս առկա են թվով 15 հայտեր, որոնք ենթակա են հաստատման գումարի առկայության դեպքում։ Հայտերի ընդհանուր արժեքը կազմում է 29․7 մլն ՀՀ դրամ։
Մշակույթի ոլորտի գծով Նախագծով կատարվող կապիտալ ծախսերը կազմում են շուրջ 87,2 մլն ՀՀ դրամ, որն հիմնականում ուղղված է հուշարձանների և մշակութային ժառանգության պահպանմանը։
Բացի վերոգրյալ վերաբաշխումներից Նախագծով հատկացվում է 309,6 հազար դրամ ՀՀ Տավուշի մարզի Այրումի և ՀՀ Արմավիրի մարզի Փշատավանի մսուր մանկապարտեզների նորակատռույց շենքերի չափագրման համար, 42,000․0 հազար դրամ՝ Թումանյանաի  թանգարանին ամրացված շենքի վերակառուցման շինարարության թույլտվության ժամկետի երկարաձգման տուրքը վճարելու համար։ Նախատեսվում են նաև մի շարք կարգավորումներ և թույլտվություններ՝ գնման պայմանագրերում փոփոխություններ կատարելու, տնտեսումները օգտագործելու համար։ 

Կարգավորման նպատակը և բնույթը. 
         Որոշման նախագծի ընդունմամբ կապահովի կրթական, մշակութային և մարզական հաստատությունների շենքային պայմանների և գույքային հագեցվածության բարելավումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 

Որոշման ընդունման արդյունքում կապահովվեն կրթության, մարզական և մշակութային դաստիարակության համար շենքային և ենթակառուցվածքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ,  Հայաստանի Հանրապետության կառավարության 2023 թվականի դեկտեմբերի 14-ի N 2202-Ն որոշման մեջ փոփոխություններ, Հայաստանի Հանրապետության կառավարության 2024 թվականի օգոստոսի 8-ի N 1258-Ն որոշման մեջ փոփոխություն, Հայաստանի Հանրապետության կառավարության 2024 թվականի նոյեմբերի 21-ի N 1841-Ն որոշման մեջ փոփոխություն կատարելու, մի շարք գնման պայմանագրերում փոփոխություններ կատարելու թույլտվություն տալու, ինչպես նաև Համաշխարհային Բանկի աջակցությամբ իրականացվող «Կրթության բարելավման ծրագրի լրացուցիչ ֆինանսավորում» վարկային ծրագրի Հայաստանի Հանրապետության պետական բյուջեից ֆինանսավորման մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի առաջանում, իսկ Գյումրու, Ապարանի և Վաղարշապատի համայնքների բյուջեում ծախսերը նվազում են համապատասխանաբար՝ 19,146․0 հազար դրամով, 2,093․0 հազար դրամով և 3,188․0 հազար դրամով։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...».
· 15-րդ կետի 15.2-րդ ենթակետից՝ «Նախնական մասնագիտական (արհեստագործական) և միջին մասնագիտական կրթություն իրականացնող հաստատությունների վերակառուցում, վերանորոգում, բարեկարգում».
· 49-րդ կետի 49.3-րդ ենթակետից՝ «Մարզական նշանակության կառույցների կառուցում և վերանորոգում»:
Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի
· «4.3 ԿՐԹՈՒԹՅՈՒՆ» բաժնի  2-րդ պարբերությունից՝ «Կրթության բոլոր մակարդակների համար առանցքային են լինելու ... անհրաժեշտ ենթակառուցվածքների արդիականացումն ու վերազինումը ... ».
· «4.9 ՄՇԱԿՈՒՅԹ» բաժնի մշակութային ժառանգության ոլորտում պետական քաղաքականությանը վերաբերող 1-ին ենթակետից, որով նախատեսվում է «հայկական պատմամշակութային ժառանգության պահպանության, ուսումնասիրության ... շարունակականության ապահովում» և 7-րդ ենթակետից, որով նախատեսվում է «մշակութային զբոսաշրջության զարգացմանն ուղղված ծրագրեի իրականացում ...»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



